
Nd. 158. Frumvarp til laga r4. mál]
um hollustuhætti og heilbrigðiseftirlit.

(Eftir 2. umr. í Nd., 12. des.)

Samhljóða þskj. 4 með þessum breytingum:

2. gr. hljóðar svo:
Heilbrigðisnefnd skal vera í hverju sveitarfélagi landsins. Með leyfi ráðherra

er þó sveitarfélögum heimilt að sameina umdæmi heilbrigðisnefnda, þannig að það
nái yfir tvö eða fleiri sveitarfélög.

Sveitarstjórn ákveður tölu heilbrigðisnefndarmanna, en þó skulu ekki færri en
3 menn eiga sæti í nefndinni.

Heilbrigðisnefnd skal kosin af sveitarstjórn til 4 ára í senn að afloknum hverj-
um almennum sveitarstjórnarkosningum. Um kosningatilhögun heilbrigðisnefndar
samkvæmt 2. málsl. 1. málsgr. skulu vera ákvæði í samningum sveitarfélaga um
sameiningu umdæma.

Sveitarstjórn kýs formann heilbrigðisnefndar úr hópi nefndarmanna.

5. gr. hljóðar svo:
Héraðslæknir (í Reykjavík borgarlæknir eins og annars staðar i lögum þess-

um, þar sem vikið er að héraðslæknum ) er faglegur ráðunautur heilbrigðisnefndar.



Hann getur krafizt þess, að heilbrigðisnefndar fundur sé haldinn, þegar honum
þykir þörf, og sömuleiðis getur hann krafizt þess, að mál séu tekin á dagskrá og til
meðferðar á fundum.

Héraðslækni er skylt að sitja heilbrigðisnefndarfundi í því sveitarfélagi, þar
sem hann er búsettur, þótt hann eigi ekki sæti í nefndinni, og heimilt er honum að
sitja fundi allra heilbrigðisnefnda í læknishéraði hans. Á fundum hefur hann mál-
~relsi og tillögurétt. Skal tilkynna honum í tækan tíma stund, stað og dagskrá hvers
fundar. Nú situr héraðslæknir ekki heiIbrigðisnefndarfund, og skal þá senda hon-
ilm afrit af fundargerð þegar að fundi loknum.

7. gr. hljóðar svo:
Í hverjum kaupstað með 10000 íbúum eða fleiri skal ráða heilbrigðisfulltrúa,

sem er sérmenntaður í heilbrigðiseftirliti, einn eða fleiri eftir íbúafjölda, þannig
að ekki komi að jafnaði fleiri en 15000-16000 íbúar á einn og sama fulltrúa. Ef
ekki er völ á sérmenntuðum manni, getur landlæknir þó heimilað, að ráðinn sé
annar maður í starfið um stundarsakir, eða þar til völ er á sérmenntuðum manni.
Starf heilbrigðisfulltrúa samkvæmt þessari málsgr. skal teljast fullt starf.

í hverjum kaupstað með færri en 1000() íbúum og í hverjum kauptúnshreppi.
9ar sem 800 manns eða fleiri eru búsettir í kauptúninu. skal ráða heilbrigðisfull-
trúa, og ákveður sveitarstjórn daglegan eða vikulegan starfstíma hans.

í öðrum sveitarfélögum en þeim, sem um getur í 1. og 2. málsgr. þessarar
greinar, skal ráða heilbrigðisfulltrúa með sama hætti og segir í 2. málsgr., þegar
sveitarstjórn ákveður, að fengnum tillögum heilbrigðisnefndar.

Heimilt er sveitarfélögum með samningi að sameinast um heilbrigðisfulltrúa,
en ekki mega að jafnaði koma fleiri en 15000-16000 íbúar á einn og sama fulltrúa.

Sveitarstjórn ræður heilbrigðisfulltrúa að fenginni tillögu heilbrigðisnefndar
og umsögn héraðslæknis og setur honum erindisbréf með ráði sömu aðila. Laun
hans skulu greidd úr sveitarsjóði.

Áður en ráðinn er heilbrigðisfulltrúi samkvæmt 1. málsgr. þessarar greinar,
skal leita álits landlæknis um undirbúningsmenntun umsækjenda, og má ráða
þann einn, sem er sérmenntaður til slíks starfs að dómi hans, sbr. þó annan málsl.
1. málsgr.

Heilbrigðisfulltrúi situr fundi heilbrigðisnefndar skv. ákvæðum í heilbrigðis-
reglugerð og hefur þar málfrelsi og tillögurétt.

Heilbrigðisfulltrúi annast, undir umsjón héraðslæknis, alla daglega eftirlits-
starfsemi fyrir hönd heilbrigðisnefndar samkvæmt nánari fyrirmælum erindis-
hréfs.

Þar sem heilbrigðisfulltrúi er ekki, skipta heilbrigðisnefndarmenn eftirlitsstarf-
seminni með sér undir umsjón héraðslæknis og eftir nánari ákvörðun formanns
heilbrigðisnefndar.


